
CENTERS FOR MEDICARE & MEDICAID SERVICES
 (MGA SENTRO PARA SA MGA SERBISYO NG MEDICARE AT MEDICAID)

Maikling Impormasyon tungkol sa Coverage 
ng Medicare para sa De-Resetang Gamot at sa 
Pagprotekta ng Iyong Personal na Impormasyon

Protektahan ang Iyong Sarili mula sa Pagnakaw ng 
Identidad at Pandaraya  
Ang pagnakaw ng identidad ay isang malubhang krimen na nangyayari kapag may gumamit ng iyong personal 
na impormasyon nang wala ng iyong pahintulot upang mandaya o gumawa ng ibang mga krimen.  Maaaring 
kasali sa iyong personal na impormasyon ang iyong pangalan, mga numero ng Social Security, Medicare, bank 
account, o credit card. Nagsisikap ang Medicare upang protektahan ka mula sa pagnanakaw ng identidad. 
Upang matulungan ang iyong sarili kapag nakikipag-usap sa mga plano at sa iba tungkol sa coverage ng 
Medicare para sa de-resetang gamot: 

Panatilihing ligtas ang lahat ng personal na impormasyon, tulad ng numero ng iyong Medicare. 

• Protektahan ang iyong numero ng Medicare tulad ng pagprotekta mo sa iyong credit card na 
impormasyon. 

• Huwag ibigay ang iyong personal na impormasyon kung hindi ka sigurado na ang isang tao ay 
nakikipagtulungan sa Medicare at na ang produkto nila ay inaprubahan ng Medicare.  

Alamin ang mga patakaran kapag may nagtanong sa iyo ng iyong personal na impormasyon.

Eto ang ilang mga patakaran mula sa Medicare na makakatulong na magbigay proteksyon sa iyo: 

 Mga Plano ng Medicare Para sa De-resetang Gamot.

– hindi nila maaaring simulan ang pagbenta ng kanilang produkto hanggang sa ika-1 ng Oktubre 2005.  

– hindi nila maaaring simulan ang pagrehistro sa mga tao sa Medicare hanggang sa ika-15 ng Nobyembre 
2005.

– maaari nilang ilagay ang “Medicare-Approved” na selyo sa kanilang mga dokumento.

 Ang mga taong talagang nakikipagtulungan sa Medicare 

– ay hindi maaaring magpunta sa iyong tahanan nang walang imbitasyon upang magbenta o mag-endorse 
(magpahayag ng kanilang pagsang-ayon) sa anumang produkto na may-kinalaman sa Medicare, ngunit 
maaari ka nilang tawagan tungkol sa kanilang plano.  

– ay hindi maaaring magrehistro sa iyo sa telepono sa isang plano para sa gamot maliban kung tinawagan 
mo sila, o maliban kung nagdaragdag ka ng coverage para sa de-resetang gamot sa isang Medicare 
Advantage Plan o sa ibang Medicare Health Plan na mayroon ka na. Paunawa: Maaari kang matulungan 
sa telepono ng State Health Insurance Assistance Programs at ng ibang mga lokal na organisasyon na 
magrehistro. 

– ay hindi maaaring humingi ng bayad sa pamamagitan ng telepono o sa web. Ang plano ay dapat 
magpadala sa iyo ng bill kung ikaw ay magpaparehistro sa telepono o sa web.

Ipinagpapatuloy sa likod

Alamin ang mga patakaran tungkol sa kung kailan ka maaaring hingan ng personal na impormasyon. (pagpapatuloy)

Tandaan na ang Medicare ay hindi nagrerekomenda ng isang produkto sa halip ng ibang produkto. 

Tawagan ang 1-800-MEDICARE (1-800-633-4227) kung hindi ka sigurado tungkol sa mga patakaran ng Medicare 
o kung mukhang nilabag ang alinman sa mga patakarang ito. Huwag sumagot sa sinuman o sumagot sa 
anumang dokumento na lumalabag sa mga patakaran ng Medicare. 

Alamin kung sino ang iyong mapagkakatiwalaan. Ang karamihan ng mga tao ay tapat at nais tumulong 
sa iyo na gumawa ng mga desisyon tungkol sa pangangalaga sa kalusugan na pinakamahusay para sa iyo. Ibigay 
lamang ang iyong personal na impormasyon sa isang taong mapagkakatiwalaan mo o sa isang doktor o supplier na 
inaprubahan ng Medicare.  At siguraduhin na naroroon ka kapag ginamit ang iyong personal na impormasyon.

Mapagkakatiwalaan mo at makakakuha ka ng tulong mula sa 

• pamilya at mga mapagkakatiwalaang kaibigan

• senior centers at iba pang mga lokal na organisasyon na nakikipagtulungan sa Medicare,

• State Health Insurance Assistance Programs (tawagan ang 1-800-MEDICARE (1-800-633-4227) o bisitahin 
ang www.medicare.gov sa web upang makuha ang telepono),

• 1-800 MEDICARE (1-800-633-4227) (Para sa mga gumagamit ng TTY, tawagan ang 1-877-486-2048), o kaya 

• www.medicare.gov sa web.

Kung sa palagay mo’y may umaabuso sa iyong personal na impormasyon, tawagan ang

• 1-800-MEDICARE (1-800-633-4227). Dapat tawagan ng mga gumagamit ng TTY ang 1-877-486-2048, o kaya

• ang Fraud Hotline (Hotline para sa Pandaraya) ng HHS Office of  the Inspector General (Tanggapan ng 
Inspektor Heneral) sa 1-800-447-8477, o kaya

• ang Federal Trade Commission’s ID Theft hotline sa 1-877-438-4338 upang mag-ulat (Para sa mga gumagamit 
ng TTY, tawagan ang 1-866-653-4261).

Paunawa: Kung nagkumpleto ka ng isang aplikasyon para sa karagdagang tulong at nagkukulang ang 
impormasyon, may tatawag sa iyo mula sa SSA upang hilingin ang nagkukulang na impormasyon. Hihilingin 
lamang nila sa iyo ang impormasyon na nagkukulang mula sa aplikasyon. 

Kung sa palagay mo’y ikaw ay nasa panganib para sa anumang dahilan, tawagan kaagad ang iyong lokal na police 
department. 

Kung naiwala mo ang iyong Medicare card o ito’y ninakaw, o kung kailangan mo ng bagong Social Security card, 
magpunta sa www.socialsecurity.gov sa web o tawagan ang Social Security Administration sa 1-800-772-1213. Para 
sa mga gumagamit ng TTY, tawagan ang 1-800-325-0778. Kung kumukuha ka ng mga benepisyo mula sa Railroad 
Retirement Board, tawagan mo ang RRB na tanggapan sa iyong lugar o kaya ang 1-800-808-0772 o bisitahin ang 
www.rrb.gov sa web.  

Para sa karagdagang impormasyon tungkol sa kung paano maproprotektahan ang iyong sarili mula sa pagnakaw ng 
identidad, tingnan ang www.consumer.gov/idtheft sa web.  

